
Chandisha Ashtakam

ಚಂಡೀಶಾಷ್ಟಕಂ

ಆಸ್ಮಾಕೀನಂ ಕರಾಲಂ ಜವಮಿಹ ಭುವನೇ ಕಃ ಸಹೇದಿತ್ಯಖರ್ವಾ-
ಹಂಕಾರೋಲ್ಲಾಸವಲ್ಗಲ್ಲಹರಿಶತಲುಠಲ್ಲೋಲಯಾದೋಮತಲ್ಲೀ .

ಮಲ್ಲೀಮಾಲೇವಯಸ್ಯೋದ್ಭಟವಿಕಟಜಟಾಕೋಟರೇ ನಿಷ್ಪತಂತೀ
ದೀವ್ಯತ್ಯಭ್ರಸ್ರವಂತೀ ಸ ಮಮ ಹೃದಿ ಸದಾ ಭಾತು ಚಂದ್ರಾರ್ಧಚೂಡಃ .. 1..
ವ್ಯೋಮ್ನೀವಾಂಭೋದಲೇಖಾ ಹೃದ ಇವ ಲಹರೀಧೋರಣೀ ಪೂಷಣೀವ
ಶ್ಯಾಮಾಕಾಂತಾಂಶುಲಕ್ಷ್ಮೀರುದಯಮಥ ಲಯಂಯಾತಿಯತ್ರ ತ್ರಿಲೋಕೀ .

ಜ್ವಾಲಾಜಿಹ್ವಾಲಫಾಲಜ್ವಲನಕವಲಿತೋದ್ದರ್ಪಕಂದರ್ಪವೀರೋ
ಹೀರೋವೃಂದಾರಕಾಣಾಂ ವಿಶದಯತುತರಾಂ ಶೇಮುಷೀಂ ಸೋಽಷ್ಟಮೂರ್ತಿಃ ..

2..

ಉದ್ಯತ್ಸಾಂದ್ರಾಂಬುವಾಹವ್ಯತಿಕರಸುಷಭಾಸನ್ನಿಭೇ ಕಂಠಪೀಠೇ
ಶಂಪಾರಾಜೀವಯಸ್ಯಾವನಿಧರದುಹಿ ತುರ್ದೋರ್ಲತಾ ಜಾಜ್ವಲೀತಿ .

ಸ ತ್ರೈಲೋಕ್ಯೈಕನಾಥೋಽದಿತಿತನಯಧುನೀಮುಗ್ಧಡಿಂಡೀರಪಿಂಡ-

ಪ್ರಖ್ಯಃ ಶ್ರೀಕಂಕಟೀಕೋ ಮಮ ನಿಬಿಡತಮೋಗ್ರಂಥಿಭೇದಾಯ ಭೂಯಾತ್ .. 3..

ಸಂತಾಪಸ್ವಿನ್ನಚೂಡಾಮೃತಕಿರಣಗಲತ್ಸ್ಫಾರಪೀಯೂಷಧಾರಾ
ಭಾಲಾಗ್ನೌ ಯಸ್ಯ ದುಗ್ಧಾಹುತಿರಿವ ಸತತಂ ಸ್ಪಂದಮಾನಾ ಚಕಾಸ್ತಿ .
ಸ ಬ್ರಹ್ಮಾಂಡಪ್ರಕಾಶಾವನಲಯಘಟನಾನಾಟಿಕಾಸೂತ್ರಧಾರೋ
ಗೌರೀಪ್ರಾಣಪ್ರಿಯೋ ನಃ ಪ್ರಥಯತು ನಿತರಾಂ ತಾನಿ ತಾನೀಹಿತಾನಿ .. 4..

ಶ್ರೀಪೀಯೂಷಾದಿವಸ್ತುಪ್ರಕರವಿಭಜನೋದ್ಭೂತವಾದೈಕವಿಜ್ಞಾ
ದೇವಂಮನ್ಯಾ ಮಹೇಛಾ ಅಹಹ ಕತಿ ದಿವೋ ಭಾರಭೂತಾ ನ ಸಂತಿ .

ದೇವಸ್ತ್ವೇಕಸ್ತ್ರಿಲೋಕಾದ್ಮರವಿಷಕವಲೀಕಾರಕೇಲೀವಿದಗ್ಧೋ
ವರ್ವರ್ತ್ಯಾರ್ತಾನುಕಂಪಾಧೃತತನುಘಟನಾಸೇಚನೋ ರೇರಿಹಾಣಃ .. 5..
ಪುಷ್ಪಾನೇಹೇವ ಬಾಢಂ ವಿಬುಧವಿಟಪಿಷೂತ್ಕರ್ಷಪುಷ್ಪಪ್ರಕರ್ಷ
ತನ್ವನ್ಸುಪ್ತೋಽಪಿ ಸದ್ಯೋ ಮಯಪುರದಹನಂಯೋ ವ್ಯಾಧಾದ್ವಿಶ್ರ್ವಭೂತ್ಯೈ .

ಸೋಽವ್ಯಾನ್ಮೂರ್ತೋಽಪ್ಯಮೂರ್ತೋಯತಿರಪಿಸತತಾಹೀನಭೋಗೋಪಭೋಗೀ
ಕಾಂತಾಶ್ಲಿಷ್ಟೋಽಪ್ಯಕಾಂತಃ ಶಶಧರಮುಕುಟಾಲಂಕೃತಿರ್ದೇವದೇವಃ .. 6..
ದೇವಾನಾಂ ಸಾರ್ವಭೌಮೋ ವಿವಿಧಭವಭವಾಜ್ಞಾನವಾಟೀಕುಠಾರಃ

ಚಂಡೀಶಾಷ್ಟಕಂ

ಶ್ರೇಯಃ ಶ್ರೀರಂಗಶಾಲಾಖಿಲನಿಗಮಕಲಾಕಲ್ಪನೋಲ್ಲಾಸಸೀಮಾ .

ಸರ್ವಾಹೋಭಂಗಬೀಜಂ ಮುನಿಜನಹೃದಯಾಗಾರರತ್ನಪ್ರದೀಪಃ
ಕಶ್ಚಿದ್ಭೂ ಮಾಸ್ತು ಭೂತ್ಯೈ ಸ್ಫುಟಕುಮುದವನೀಭಾರ್ಗವೀಗೇಯಕಾಂತಿಃ .. 7..
ಕ್ರೋಡಕ್ರೀಡತ್ಪೃದಾಕೂತ್ಕಟವಿಕಟಜಟಾಟೋಪಟಂಕಾರಕೇಲಿ-

ತ್ರುಟ್ಯನ್ನಕ್ಷತ್ರಚಕ್ರಕ್ರಮಿಕಚಟಚಟಾಕಾರಿವೃಷ್ಟಿಪ್ರಕೃಷ್ಟಂ .

ಉಚ್ಚೈರ್ದೋರ್ದಂಡಖಂಡಭ್ರಮಣವಲಯಿತಾಶೇಭಚೀತ್ಕಾರಚಂಡಂ
ಪಾದಪ್ರಕ್ಷೇಪಕಂಪ್ರಕ್ಷಿತಿ ಮದನಕೃಷಸ್ತಾಂಡವಂ ನಃ ಪುನಾತು .. 8..
..ಇತಿ ಶ್ರೀದುರ್ಗಾಪ್ರಸಾದದ್ವಿವೇದೀವಿರಚಿತಂ ಚಂಡೀಶಾಷ್ಟಕಂ ಸಂಪೂರ್ಣಂ ..

